
શ્રીપાર્વત્યુવાચ ॥
ૐ દેવદેવ મહાદેવ પરમપ્રીતિદાયક ।
રાધાયાઃ કવચં દેવ કથય પ્રાણવલ્લભ ॥ ૧॥
શ્રીમહાદેવૌવાચ ॥
સાધુ સાધુ મહાદેવિ ભદ્રં ભદ્રં સુમઙ્ગલમ્  ।
પ્રેમભાવાન્વિતાયાશ્ચ રાધાયાઃ કવચં પરમ્ ॥ ૨॥
શ્યામપ્રેમવિલાસન્યા ગોપિન્યા પ્રેમસાગરે ।
મગ્નાયાઃ કવચં દેવિ કથયામિ શ‍ૃણુષ્વ તત્ ॥ ૩॥
ઋષિર્નારાયણઃ પ્રોક્તો ગાયત્રી છન્દ ઇત્યપિ ।
દેવતા રાધિકાદેવી પ્રેમભક્તિપ્રદાયિકા ॥ ૪॥
ધર્માર્થકામમોક્ષેષુ વિનિયોગઃ પ્રકીર્તિતઃ   ।
તપ્તકાશ્ચનગૌરાઙ્ગી  રાધા વૃન્દાવનેશ્વરી ॥ ૫॥
વૃષભાનુસુતાં દેવીં  નમામિ શ્રીહરિપ્રિયામ્ ।
રાધા મે હૃદયં પાતુ મસ્તકં પાતુ ગોપિકા ॥ ૬॥
શ્રીકૃષ્ણહૃદયાસક્તા પાતુ નાભિં  સદા મુદા ।
શ્રીકૃષ્ણાનન્દકલિતા પાતુ પાદયુગં મમ ॥ ૭॥
ગોવિન્દભાવરચિતા બાહુયુગ્મં સદાવતુ ।
શ્રીરાધાયૈ વહ્નિજાયા સર્વાઙ્ગં  પાતુ સર્વદા ॥ ૮॥
શ્રી ક્લીં  રાધાયૈ તથા સ્વાહા પાતુ નિત્યં ષડક્ષરી ।
શ્રી રાં હીં  રાધાયૈ વહ્નિજાયાન્તે ચ મહામનુઃ ॥ ૯॥
અષ્ટાક્ષરો મહામન્ત્રઃ સર્વકાર્યેષુ રક્ષતુ ।
વિષ્ણુવક્ષઃસ્થલસ્થા ચ પુત્રાન્ રક્ષતુ મે સદા ॥ ૧૦॥

વિષ્ણોર્ભાવેન મુદિતા ગૃહં પાતુ ચ સર્વદા ।
કૃષ્ણભાવરતા દેવી જિહ્વાગ્રં મમ રક્ષતુ ॥ ૧૧॥
શ્યામપ્રેમોદ્ધતા દેવી રાજ્યસ્થાને સદાવતુ ।
કૃષ્ણે નિવેદિતાઙ્ગી  ચ ભક્તિભાવં સદાવતુ ॥ ૧૨॥
કૃષ્ણાર્તિવર્દ્ધિની     દેવી સર્વબન્ધૂન્ સદાવતુ ।
ઇન્દ્રાદ્યાઃ સકલા દેવાઃ પાન્તુ પૂર્વાદિદિક્ષુ ચ ॥ ૧૩॥
રક્ષાં કુર્વન્તુ માં નિત્યં ધનધાન્યપ્રદાયિકા ।
ૐ શ્રી રાધાયૈ વિદ્મહે વૃન્દાવનવિલાસિન્યૈ ધીમહિ
તન્નો રાધા પ્રચોદયાત્ ॥ ૧૪॥
ઇતિ તે કથિતં ભદ્રે ગુહ્યાદ્ગુહ્યતરં પરમ્ ।
યઃ પઠેત્ સાધકશ્રેષ્ઠો ભક્તિયુક્તઃ સદ ભુવિ ॥ ૧૫॥
ગૃહે નિવસતે લક્ષ્મીર્વાણી વક્ત્રે ન સંશયઃ ।
રાજાનો દાસતાં યાન્તિ દેવતુલ્યો ભવેન્નરઃ ॥ ૧૬॥
કવચં પરમં પુણ્યં સોઽપિ પુણ્યવતાં વરઃ ।
સર્વસિદ્ધિયુતો ભૂત્વા ત્રૈલોક્યવિજયી ભવેત્ ॥ ૧૭॥
ભક્તિયુક્તાય શિષ્યાય સાધકાય પ્રકાશયેત્ ।
ભક્તિહીનાય દુષ્ટાય કદાચિન્ન પ્રકાશયેત્ ॥ ૧૮॥
દ્વિજાય ભક્તિહીનાય કદાચિન્ન પ્રદર્શયેત્ ।
શ્વપચાય સદા દેયં યદિ ભક્તીયુતો ભવેત્ ॥ ૧૯॥
ભક્તિશ્રદ્ધાવિહીનાય ન દેયં હિ દ્વિજાય તે ।
અજ્ઞાત્વા કવચં દેવિ રાધાકૃષ્ણો ભજેત્તુ યઃ ॥ ૨૦॥
યુગાયુતકૃતક્લેશં પ્રેમભક્તિર્નજાયતે ।
માયયા રહિતા ધીરાઃ સર્વમેતત્પરાત્પરમ્ ॥ ૨૧॥
યથા રાધા તથા લક્ષ્મીસ્તથાત્વં હિ ન સંશયઃ ॥ ૨૨॥
ઇતિ શ્રીબ્રહ્મયામલે હરગૌરીસંવાદે શ્રીરાધાકવચં સમાપ્તિમગાત્ ॥
॥ શુભમ્ ॥

